
Shrichakra Varnanam

శ్రీచక్రవర్ణనమ్  

మునయః -
కథం దేవ్యా తారకారే పురం శ్రీపురనామకమ్  ।
కల్పితం శ్రీమహేశాజ్ఞావశతస్తదదాద్య   నః ॥ ౧॥
స్కన్దః  -
యథా దేవ్యా నిర్మితఞ్చ శ్రీపురం  శ్రృణుత  ద్విజాః ।
కామేశేన ద్విజేనైవ  (శివేనైవ )సా ప్రోక్తా  పరమేశ్వరీ ॥౨॥
లలితా శ్రీమహాదేవీ  సైవ  త్రిపురసున్దరీ   ।
మనసా చిన్తయామాస పురం తత్ర మనోరమమ్ ॥ ౩॥
మణిప్రాకారశతకైర్భూధరాకారగోపురైః    ।
మణిమాణిక్యఖచిత నవరత్నోరుకాన్తిభిః ॥ ౪॥
ప్రఫుల్లసుమనామోదిరత్నవృక్షవనావృతమ్   ।
కల్పవాటీపరివృతనీపోద్యానవిరాజితమ్ ॥ ౫॥
సుధాసిన్ధుతరఙ్గౌఘరమ్యపర్యన్తమారుతమ్   ।
నవరత్నాగారసౌధకుమ్భోద్యత్కాన్తికాన్తితమ్ ॥౬॥
దివ్యముక్తావలీకౢప్తసరావలి  (వల్య)విభూషితైః (విభూషితమ్) ।
గోమేదపుష్పరాగోద్యత్ప్రవాలమణితోరణైః  ॥ ౭॥
హీరజాలకసఞ్ఛన్నకుమ్భవమౌలివిరాజితేః ।
సౌధపఙ్క్తిసముత్సేధవిశాలాయుతశస్తదా  ॥౮॥
మణిమాణిక్యఖచితనవరత్నవిచిత్రితైః   ।
ధూపితైస్తగరామోద  (పార)పాటీరోశీరచన్దనైః   ॥౯॥
పురద్వారైర్ధవలితగవాక్షవలభీయుతైః    ।
మణ్టపావలిసఞ్ఛన్నమౌలిపాలితతద్యుతిః  ॥ ౧౦॥
మణిరోచిచితాదర్శ కుట్టిమోద్యత్కవాటకైః   ।

శ్రీచక్రవర్ణనమ్  

ప్రాక్పశ్చాదుత్తరే  చైవ  దక్షిణే పూర్వతః క్రమాత్  ॥ ౧౧॥
మణిగోపురమౌలిస్థహీరోద్యత్కలశప్రభైః    ।
తిరరకారితచన్ద్రార్కైః   ప్రాకారైర్మణికల్పితైః    ॥ ౧౨॥
నియుతాయుతగోద్భాసిసముచ్ఛ్రారాయోరుమణ్డలేః  ।
గోమేదపుష్పరాగేన్ద్రనీలవైడూర్యహీరజైః    ॥ ౧౩॥
ముక్తావిద్రుమరక్తాచ్ఛతతికాన్తివిరాజితైః   ।
గరుడోద్గారరత్నానాం  మణ్టపావలిశోభితైః   ॥ ౧౪॥
హీరసౌధమణి(సౌధైర్మణి )ప్రోద్యద్వాతాయనగవాక్షకైః   ।
దేవీవిహారసదనైర్మదనాన్తకరస్య  చ ॥ ౧౫॥
పర్యన్తరత్నమాలాదిఛన్నమౌలివిరాజితైః  ।
చన్ద్రోపలమహాసౌధైశ్చన్ద్రాసారైకనిర్ఝరైః       ॥ ౧౬॥
రమ్యాదర్శమహాసౌధై రత్నపుష్పవిరాజితైః  ।
యాలీ(పాళీ)పాలీచితానేకమయూరవరహంసకైః  ॥ ౧౭॥
గజసౌధైర్హంససౌధైస్సిహ్మసౌధైశ్చ     భాస్వరైః  ।
తురఙ్గరథసౌధేశ్చ  శార్దూలోత్తమసౌధకైః   ॥ ౧౮॥
తత్తత్ప్రాకారాన్తరాలే శ్రీదేవ్యా  మనసాఽఽతతైః  (మనసా తతైః ) ।
సురత్నతరవస్తత్ర మణి(మహా)పుష్పకలా(ఫలా)వృతాః ॥ ౧౯॥
చన్దనానాం  చ విపినైర్నయనానన్దదాయకైః    ।
కల్పవృక్షోరువిపినైర్నీపోపవనసున్దరైః    ॥౨౦॥
కదమ్బవనరాజీభి(భీ)రాజద్రాజీవవాపికాః (కైః ) ।
తత్ప్రాన్తమధ్యసౌధైశ్చ  నవరత్నవిచిత్రితైః   ॥౨౧॥
ధారాసారగృహైశ్చైవ   భ్రమద్రథగృహైస్తథా     ।
మన్దారపారిజాతోత్థవనవాయుసుగన్ధితైః     ॥౨౨॥
ప్రత్యగ్రకేతకోద్భాసిచమ్పకోద్దామసౌరభైః     ।
కురవాశోకవకులరసాలమధుకైర్ధవైః    ॥౨౩॥
ఖర్జూరపూగనారేలనాగపున్నాగలోఘ్రకైః    ।
తక్కోలాఙ్కోలహిన్తాలమణిరమ్భాకపిత్థకైః   ॥౨౪॥

తగరాగరుకేదారరదేవదారుమధూకకైః  ।
చిర(చిరి)బిల్వైశ్చ  బిల్వైశ్చ  మధూకామ్రాతకైర్ధరువైః     ॥౨౫॥
వల్లయస్తత్రరాజన్తి  (న్తే)ద్రాక్షే (క్షై)లాపిప్పలీయుతాః ।
మరీచయః కున్దవల్యః  (కున్దమల్యో )జాజీకాః చన్ద్రికాయుతాః  ॥౨౬॥
తద్రమ్యకుసుమామోదిసౌమ్యబన్ధురమారుతః   ।
హంసా మయూరాశ్చ పికా కోకసారసపఙ్క్తయః  ॥౨౭॥
కాపోతశారికారావమృగాశ్చ చమరీగణాః ।
కురఙ్గా హస్తినః కోలాః సఞ్చరన్తి వనే ముదా ॥౨౮॥
నయనానన్ద దం నిత్యం శ్రీపురే  మణిద్వీపకే ।
పద్మిన్యో వివిధాస్తత్ర రత్నసోపానమణ్డితాః  ॥౨౯॥
ప్రాన్తరత్నోద్యతమహామణ్టపావలిభాసురాః    ।
తత్ర దేవద్రుమాపారవనరాజివిరాజితమ్  ॥ ౩౦॥
తత్ప్రాచ్యాం మణిసఙ్కౢప్తం  దణ్డినీధామ  సున్దరం  (ఉత్తమమ్) ।
నానారత్నమణిభ్రాజిసిన్ధురౌఘవిరాజితమ్   ॥ ౩౧॥
భద్రమన్ద్రైర్భద్రమృగైశ్చతుర్దన్తాలిశోభితైః       ।
కటస్రవన్మదభరైః   కుమ్భోద్యత్పాణ్డరారుణైః   ॥ ౩౨॥
మణిగ్రైవేయఘణ్టాది   కుథాఙ్కుశవిభూషితైః  ।
పూర్వతో భాతి శైలేన్ద్రనిభైర్వారణసత్తమైః     ॥ ౩౩॥
దక్షిణే తత్ర ప్రాకారో  నవరత్నవిరాజితః ।
మన్త్రిణ్యాస్తత్ర  తద్ధామ  నవరత్నవిచిత్రితమ్  ॥ ౩౪॥
ఉచ్చైఃశ్రవాధికైరశ్వైర్నానావర్ణైర్బలోత్కటైః       ।
కల్మాషిస్తిత్తిరప్రఖ్యే   రక్తకర్బురశ్వేతకైః   ॥ ౩౫॥
నీలపీతకమాఞ్జిష్ఠైర్మయూరసదృశైర్హయైః      ।
తత్రాశ్వకోటిభిర్యుక్తా  మన్త్రిణీ  సేవితా తదా ॥ ౩౬॥
మన్త్రిణ్యాః  (ముద్రిణ్యాః ) పశ్చిమే ధామ నవరత్నవిచిత్రితమ్  ।
కుమ్భోద్యన్మణికౢప్తాక్షచక్రజాలపతాకకైః    ॥ ౩౭॥
యుగన్ధరాక్షఫలకైర్ఘోణాకర్బురశోభితైః     ।

రథేశ్చ కోటిభిస్తత్ర శోభితా మన్త్రిణీ  (ముద్రిణీ ) తదా ॥ ౩౮॥
వారాహ్యాశ్చోత్తమం ధామ రత్నావలివిభూషితమ్ ।
సాపి ప్రముదితా  నిత్యం పాతి తం యోగినీగణైః  ॥ ౩౯॥
నవకోటిభిరత్యుగ్రాః  ప్రాసా (పాశా)సివరపాణిభిః ।
నిత్యానామన్తరా సద్మ పద్మరాగమణీతతమ్ ॥ ౪౦॥
తతో హి పరితస్తత్ర జ్వాలామాలినికా తతః ।
ప్రాకారో  వహ్నిఽఽవీతః (వహ్నినావీతః) పర్యన్తజ్వాలశోభితః ॥ ౪౧॥
అనిన్ధనో  దహత్యేషస్వశిఖాలేహి(డి)తామ్బరః ।
అహోరాత్రమవిశ్రాన్తో   జ్వాలావ్యాప్తదిగమ్బరః ॥ ౪౨॥
మాతరో వటుకాశ్చైవ  డాకిన్యోయోగినీగణాః ।
యాన్తి తత్రాన్తరే   దేవ్యాః ప్రాకారాణాం  శతాష్టకమ్  ॥ ౪౩॥
మార్తాణ్డభైరవశ్చైవ    తథైవానన్దభైరవః    ।
ప్రమోదభైరవశ్చైవ    తథా వై మోదభైరవః  ॥ ౪౪॥
ప్రాచ్యాం  ప్రతీచ్యాం  తత్పాతి (తత్పాన్తి) దక్షిణే చ తథోత్తరే ।
సుధాకూపాః సుధావాప్యో ఘృతక్షీరదధిస్రవాః  ॥ ౪౫॥
మఘుస్రవాస్తథా  నద్యః పుటకే పుటకే మధు ।
సుధాఫలాస్సదా వృక్షాశ్చామ్లానాని  సుమాన్యపి ॥ ౪౬॥
(సుధాఫలా సదా వృక్షా అమ్లానాని  సుమాన్యపి)॥ ౪౬॥
యోజనాయుతగన్ధీని  నేత్రానన్దకరాణి   చ ।
ద్వీపోఽయం కుముదాకారస్సుధావార్ధి తరఙ్గకైః   ॥ ౪౭॥
రఞ్జితః  పరితో భాతి మణిసారకైసున్దరః   ।
లక్షద్వయం లోసచనానాం (యోజనానాం)మనసా శివనిర్మితః ॥ ౪౮॥
తత్ర చిన్తామణితతే సౌధే పరమభాస్వరే ।
కామేశ్వర్యా చ కామేశస్తత్ర నిత్యముపాసతే ॥ ౪౯॥
నానాభోగవిహారేశ్చ నిత్యాభిః పరిసేవితః ।
బ్రహ్మవిష్ణ్వీశ్వర   సదాశివరుద్రోరుమఞ్చకే  ॥ ౫౦॥
నిషణ్ణః  పరయా దేవ్యా కామేశః కామదాయకః ।
కామేశ్వర్యా సదైవాస్తే  కామదానైకదీక్షితః  ॥ ౫౧॥

కోటికన్దర్పదర్పఘ్నః  కపర్దైణాఙ్కశోభితః  ।
సురక్తపఙ్కజాకారవిగ్రహస్సున్దరాకృతిః   ॥ ౫౨॥
జపాసుమనిభాధిక్యకామేశ్యా కాన్తివ(మ)త్తయా ।
సేవితో వివిధైర్భోగైర్నిత్యాభిః   పరిసేవితః ॥ ౫౩॥
(స్కన్దః  -)
పాథోజాతభవప్రియాకరమహాపఙ్కేరుహాధ్యాసితా
పాణ్యోర్లోలధృతాక్ష  (పాణిం లోలఘృతాక్ష)చామరగణైస్సంవీజితా  సా శివా ।
నిత్యాభిః పరిసేవితా ప్రమథపేనాధ్యాస్త  మఞ్చోత్తరం
స్వస్యారక్తనఖాంశునిర్గతహరిబ్రహ్మేశలీలాయుతా   ॥ ౫౪॥
॥ ఇతి శివరహస్యాన్తర్గతే  భవాఖ్యే శ్రీచక్రవర్ణనమ్    ॥
-॥ శ్రీశివరహస్యమ్  । భవాఖ్యః ద్వితీయాంశః । అధ్యాయః ౧౬ ॥

